Інжу Қарашбаева 
(Астана, Қазақстан)

ҚАЗАҚСТАН РЕСПУБЛИКАСЫНДАҒЫ ЕҢБЕК НАРЫҒЫ ЖӘНЕ ЖҰМЫСПЕН ҚАМТУ

Еңбек нарығы нарықтық экономиканың бөлінбес бөлігі болып табылады. Ол жұмыс істейтін басқару күшімен кадр бөлімі, оқу және зерттеу орталықтары, сонымен қатар әлеуметтік қызмет корпорациялары, мемлекеттік мекемелер, коммерциялық емес ұйымдар және т.с.с
Еңбек нарығы –тауар болып табылатын еңбек ресурстарының нарығы.Ол тепе-теңдік бағасы мен саны, сұраныс пен ұсыныстың бір-біріне әсер етуімен анықталады. Еңбек нарығында кәсіпкерлер мен еңбекке қабілетті адамдар нарық агенттері өзара қатынаста болады. Яғни, еңбек нарығы сұраныс пен ұсыныс тетіктері арқылы экономикалық агенттердің арасындағы бәсекелестіктің нәтижесінде жұмыспен қамтудың белгілі көлемі және еңбек төлемі дәрежесі орнайтын экономикалық орта болып табылады. 
Еңбек рыногы басты үш қызмет атқарады:
 1) әлеуметтік қызметте адамдардың табыстары мен жақсы тұрмыс жағдайының әдеттегідей дәрежесі мен жұмыскерлердің өндірістік қабілетін тиісті дәрежеде ұдайы өндіруді қамтамасыз ету; 
2) экономикалық қызметте еңбекке рационалды тарту, оны бөлу, реттеу және пайдалану; 
3) ынталандыру қызметі бәсекеге қабілеттің күшеюіне, тиімділігі жоғары еңбекке ынтаның өсуіне, біліктіліктің жоғарылауына, мамандықты ауыстыруға мүмкіндік тудырады.
	Қазір әлем елдерінің экономикалық жағдайы, әлеуметтік мүмкіндіктері ондағы халықтың жұмыспен қаншалықты қамтылғандығымен де өлшенеді. 
Себебі жұмыссыздық мемлекеттің экономикалық дамуына айтарлықтай зор әсерін тигізеді. Осыған байланысты жұмыссыздықпен күрес әр мемлекеттің басты міндеттерінің бірі болып табылады. Елдерде орын алып жатқан қаржылық дағдарыстың салдары да осы жұмыссыздыққа әкеледі. Жұмыссыздар саны көбейіп, елдің берекесі кетіп жатыр. Себебі әлемде орын алып жатқан көтерілісшілердің көпшілігі, бей-берекет бүліктің, тіпті қантөгістің құрбандарының көбі осы жұмыссыз жүргендер. Сол себепті халықтың жұмыспен қамтылуы қоғам орнықтылығының маңызды шарттарының бірі болып табылады. 

Сурет 1 – Еңбек нарығының мағынасы, құрамы мен құрылымы
Еңбек нарығына сыртқы факторларының әсер етуі әлемдік қоғамдастыққа Қазақстанның ықпал ету дәрежесіне байланысты және ол ықпал ету үдерістерінің дамуы мен республиканың Бүкіләлемдік сауда ұйымына БСҰ кіруімен күшейе түсті. 
	Қазақстан Республикасы Президентінің 2016 жылдың ақпан айындағы Жолдауында Қазақстанның әлемдегі ең дамыған 30 мемлекеттің қатарына қосылып, бай да қуатты елдермен иық түйістіру мақсатына міндетті түрде жететіндігімізді айтты. Экономиканың аса маңызды басымды дамуының бірі бұл – Мемлекет басшысының «Жұмыспен қамтуды тұрақтандыру саясаты ең пәрменді саясаты болған және болып қалады» деп анықтаған қазіргі тұрақты саясат болып табылады. Барлық бағыттар бойынша бізде бағдарламалар бар, олар қозғалыссыз емес: біз халықаралық тәжірибені енгізіп және жаңа беталыстарға сәйкес, алға қойған міндеттерге жетуді жалғастырудамыз. 
	Қазақстанның еңбек нарығы саяси, экономикалық және әлеуметтік факторлар ықпалымен эволюция жолымен бірте-бірте дамып келеді. Алайда, уақыт талабына сай артқа қалды. Сол себепті жұмыспен қамту, жұмыссыз азаматтарды әлеуметтік қорғау салаларында шешілмеген мәселелер көп. Еңбек нарығының ерекшелігі – барлық мәселелері саясаткерлердің қадағалауында болу керек, олай болмаған жағдайда еңбек ресурстары, адам мүмкіндіктерінің төмендеуіне байланысты елдің бәсекеге қабілеттілігін жоғалтуы сияқты  қоғамның негізгі өндіргіш күштерінің тиімсіз қолдануына және әлеуметтік жанжалдарға әкеледі. Сол себепті еңбек нарығының жұмыс істеуіне мемлекеттің араласу қатынастары мен тәсілдерін жетілдіріп, экономикалық дағдарыстар ұлғаю кезінде институционалдық өзгерістер жүргізу арқылы жұмыспен қамту мәселелерін шешумен айналысу керек.
	Қазақстанның еңбек нарығы дамымаған,сондықтан дүние жүзіндегі басқа мемлекеттердің нарықтарына қарағанда өзгеше. Оған мемлекетіміздің қоғамдық және саяси құрылымдарының өзгеруі кезінде қиындақтардың пайда болуы, маңызды реформаларды жүзеге асыру барысында қаржы және инвестициялық ресурстардың шектелуі, нарықтық түрлендірулерді институционалдық рәсімдеудегі тәжірибелердің аз болуы және т.с.с. әсер етті. 



Сурет 2 - 1991-2001 жылғы Қазақстан Республикасының экономикалық өсімі

	Тәуелсіздігімізді алғаннан бері мемлекет халықты жұмыспен қамту және еліміздегі кедейшілікті жою мәселелерін қарастырып келеді.1990 жылдардың аяғында алғаш рет кедейшілік мәселесі мен оның нақты деңгейін анықтау үшін зерттеу жұмыстары жүргізілген болатын. Зерттеу нәтижесі бойынша халықтың 26%  кедей халықтың санатына енгізілді және табыс деңгейіне байланысты қоғамның кедей және бай болып жіктелуі байқалды. 1998 жылғы Азия экономикалық дағдарыс үдемелі кедейлік мәселесін ұлғайтты, осыған орайҚазақстан Республикасы Үкіметі 2000 жылы "Кедейлікпен және жұмыссыздықпен күрес жөніндегі 2000-2002 жылдарға арналған бағдарламаны ", 2003 жылы "Кедейлікті азайтудың 2003–2005 жылдарға арналған мемлекеттік бағдарламасын" қабылдады. Осы бағдарламалар аясында  жұмыссыздарға жәрдемақы секілді қаржылай көмек көрсетілмей, бос жұмыс орындар құру, жеке кәсіпкерліктерді дамыту сияқты көмектер көрсетілді.  
	Жұмыссыздықпен күреске бағытталған мемлекеттік бағдарламалар кешенді емес, фрагменттік сипатта болды. 2000 жылдың басында қоғам болып жатқан әлеуметтік-экономикалық процестердің күрделілігі мен тереңдігін әлі түсінбеген болатын, сонымен қатар қазақстандықтар үшін халық кедейшілігі жаңа, ал нарықтық экономика институты жетілмеген болатын.
	Жаңа білімдер мен тәжірибелер жинақталу аясында кедейлікпен жұмыссыздық мәселесін шешу мақсатында 2004 жылы «кедейшілік» және «жұмыспен қамту» деп жеке жеке бөлінді. Осыдан кейін бұл мәселені шешу жолында жүйелі және кешенді жолдарды іздей бастады. 
	2005 жылы қабылданған « Халықты жұмыспен қамту 2005-2007 жылғы » бағдарламасының міндеті халықты жұмыспен қамту деңгейінің өсуiн  ынталандыратын шараларды жүзеге асыру,  нысаналы топтарды жұмыспен қамтуға  жәрдемдесу,  халықты жұмыспен қамту саясатын ақпараттық  қолдау, жұмыспен қамту саласындағы нормативтiк  құқықтық базаны жетілдiру болатын.Бұл алғашқы жеке сегмент ретінде қарастырылған бағдарлама болды. Осы жұмыспен қамту бағдарламаласындағы тәжірибелерге сүйене отырып, Қазақстан Республикасының халықты жұмыспен қамту жүйесін жетілдіру жөніндегі 2008-2010 жылдарға арналған іс-шаралар жоспарын бекітті. Алайда, жұмыспен қамтуға ынталандыру, сонымен қатар әлеуметтік жұмыстар, оқыту және қайта оқытуға кеткен мемлекеттік шығындардың артуы арқылы қолданған шаралардың барлығы еңбек нарығындағы өзекті мәселелерді шешуге бағытталды. Әлемдік қаржы-экономикалық дағдарыстың әсерімен 2008 жылғы күзден бастап Қазақстан Республикасында өндіріс қарқыны төмендей бастады, инфляцияның өсуі байқалды, жұмыспен қамтудың төмендеуі және тиісінше халық табысының азаюы белең алды. 264 кәсіпорын өндірісін толық немесе ішінара тоқтатты. Қырық мыңнан астам қызметкер ішінара жұмыспен қамту режиміне ауыстырылды не ақысы төленбейтін демалыстарға жіберілді. Жұмыссыз халық саны 559,3 мың адам болды (немесе экономикалық белсенді халықтың 6,6 %)
Жұмыссыздықтың өсуі, қызметкерлердің одан әрі босатылуы әсіресе өндірістің экспортқа бағытталған салаларында болжанды. Құрылыс, сауда, көлік және байланыс салаларында да жұмыс орындарының қысқару қаупі орын алды. 
Осындай жағдайда Мемлекет басшысының тапсырмасы бойынша Қазақстан Республикасының Үкіметі жұмыспен қамтуға, жұмыссыздықтың айтарлықтай өсуіне жол бермеуге, жұмыс орындарын сақтауға және жаңа жұмыс орындарын құруға бағытталған арнайы Жұмыспен қамту және кадрларды қайта даярлау стратегиясын (Жол картасын) әзірледі.
	Қазақстан Республикасы Президентінің 2011 жылғы 28 қаңтардағы «Болашақтың іргесін бірге қалаймыз» атты Қазақстан халқына Жолдауы негізінде Үкіметтің 2011 жылғы 31 наурыздағы Қаулысымен «Жұмыспен қамту 2020» бағдарламасы бекітілген болатын. 2011 жылы осы бағдарламаны қаржыландыруға республикалық бюджеттен 40,2 млрд. теңге бөлінді. 
	Қазiргi уақытта жүзеге асырылып жатқан үдемелi индустриялық-инновациялық дамуға көшу, бiр жағынан, жұмыспен қамтудың одан әрi өсу мүмкiндiктерiн кеңейтедi, екiншi жағынан - еңбек нарығына жұмыс күшiнiң iшкi резервiн тартудың, еңбек ресурстарының сапасы мен экономикалық белсендiлiгiн арттырудың жаңа тәсiлдерiн әзiрлеудi және iске асыруды талап етедi.
Қазіргі кезде қатты көңіл бөлуге тұрарлық бастымәселелер: 
1. Жастардың жұмыссыздығы. 
Қазақстан Республикасы Статистика агенттігінің деректері бойынша 2016 жылдың қаңтарында жұмыссыздық деңгейі 5,1% құрады. 
2. Еңбекті әлеуметтендіру механизмдерінің жоқтығы
	Қазақстан Республикасының Білім және ғылым министрлігі түлектердің қызметке орналасуын қадағаламайды. Түлектердің қызметке орналасуына есеп жүргізетін жеке жоғары оқу орындарының көрсеткіші ЖОО-ның аккредиттелуіне және рейтингіне көрсеткіш болып табылмайды. Сондай-ақ, бұл пайыз немқұрайлы жасалып, нақты көрсеткішке сәйкес келмейді.
Жоғары бәсекелестік, еңбек нарығындағы сұраным мен ұсыныстардың сапалы талдауының жоқтығы, ізденушілердің жоғары еңбекақыға сұранымы, ең бастысы ресми жұмыс өтілінің және кәсіби тәжірибенің жеткіліксіздігі - жастардың, ең алдымен жоғары оқу орындары түлектерінің қызметке орналасуының басты кедергілері.
Еңбек нарығын реттеудің әлеуметтік механизмдерінің бірі болып табылатын әлеуметтік серіктестік, өз кезегінде, жұмыс күшінің бағасын реттеумен байланысты болғандықтан, негізгі экономикалық механизмдердің бірі болады.Көптеген қарама-қайшылықтарға сәйкес жастарды жұмыспен қамту мәселесін жүйелікке жатқызуға болады, себебі ол барлық жүйенің біртұтас құбылыс элементтерінің дисбалансына тойтарыс беруге көзделген. Еңбек нарығының қажеттіліктері жастардың өмір құндылықтарына сәйкес келмегені диссертацияда көрсетілген, сонымен қатар бұл сәйкессіздік жастардың белсенді түрде жұмыс іздеуіне кедергі болады, сондықтан даэкономикалық жүйедегі жастарды жұмыспен қамту мәселесіне сәйкес келетін жүйені қалыптастыру керек.
Бұл жүйе төмендегідей қалыптасу кажет:
- кәсіпорында, ұйымда және мемлекеттік мекемелерде конкурстық сұрыптау негізінде жастарды жұмыспен қамту және тәжірибелерді ұйымдастыру;
- жастар үшін жұмыс орындарын үлестіру мақсатымен облыстық арнайы бюджеттік қорлар жасау;
- білім беру мекемелерінің түлектерін жұмыспен қамтамасыз ететін жұмыс берушілердің ынталандыру жүйесін жетілдіру;
- жастармен мамандыққа бағытталған ескертпелі жұмыс жүргізу;
- жастаржұмыссыздығын алдын-ала ескерту жөнінде іс-шараларда қалыптастыру және жүзеге асыру;
-жастарды баспа және электронды ауқымда ақпарат құралдары арқылы ақпараттандыру, еңбек нарығы және жастарды қолдау шаралары туралы анықтамалық және ақпараттық-әдістемелік әдебиеттерді баспаға шығару;
-жас кәсіпкерлікті және жастар кәсіпкерлігін құру тәжірибесін дамыту, жастардың бизнес-жоспарларын кеңеспен және эксперттермен қамтамасыз ету.

